
Ahmet (Ismet) Baqaj
(25.10.1965, shqiptar nga Drenoci/Drenovac, 
komuna e Deçanit/Dečani, punëtor, tre fëmijë, 
pjesëtar i UÇK-së)

Rexhepi, Selmoni dhe Ahmeti kanë 
mbetur të ngujuar për të mbrojtur fshatin, 
kur familjet dhe vendasit e tyre e braktisën 
Drenocin/Drenovac më 24.05.1998. Fam­
iljarët e kanë parë Rexhepin të gjallë për 
herë të fundit, kur ai i vizitoi ata në Gll­
ogjan/Glođane më 2.06.1998. Të nesërmen 
në mëngjes, më 3.06.1998, Rexhepi u 
përshëndet me familjen dhe u nis për 
në Drenoc/Drenovac. Një ditë më vonë, 
familja mori lajmin se një ditë më parë 
Rexhepi, Selmoni dhe Ahmeti kanë rënë 
gjatë luftimeve me forcat serbe te Ura e 
Bajramhasanëve/Bajramhasanajev Most 
në fshatin Drenoc/Drenovac. Pjesëtarët e 
UÇK-së ia dolën përfundimisht që t’i tërhi­
qnin me vete trupat e të vrarëve në tetor të 
vitit 1988. Rexhepi u varros në oborrin e 
shtëpisë familjare më 18.10.1998. Motra e 
Selmonit e ka varrosur trupin e të vëllait në 
oborrin e shtëpisë së saj familjare. Trupin 
e Ahmetit e kanë gjetur miqtë e tij nga 
Lluka e Epërme/Gornja Luka dhe e kanë 
varrosur në atë fshat. Në datën 15.08.1999, 
mbetjet mortore të Rexhepit, Selmonit 
dhe Ahmetit janë rivarrosur në varrezat 
e Drenocit/Drenovac. Pas përfundimit të 
luftës, Rexhepi dhe Selmoni janë shpallur 
dëshmorë të luftës.
Burimet: deklarata Z.M, FDH-18698; J. Mar­
tinsen, Regjistri.., FDH-26092; H. Hasani, 
Dëshmorët.., FDH-25596.

Hamdi (Jakup) Dautaj
(22.04.1971, shqiptar nga Carrabregu i Epërm/
Gornji Crnobreg, komuna e Deçanit/Dečani, 
punëtor) 

Së bashku me prindërit dhe të vëllain, 
Hamdiu e ka braktisur Carrabregun e 
Epërm/Gornji Crnobreg më 29.05.1999. 
Shkuan në fshatin Irzniq/Rznić. Prindërit 
e tij kanë mësuar se Hamdiun e kishin 
vrarë më 3.06.1999, në livadhet mes 
Carrabregut të Epërm/Gornji Crnobreg 
dhe Prilepit/Prilep, kur ai me djemtë e 
axhës tentonte të kalonte në fshatin Sher­
emetaj/Šeremet. Të afërmit e tij ia dolën që 

të largoheshin nga vendi i ngjarjes dhe ata 
prindërve të Hamdiut u kanë treguar për 
rrethanat e vrasjes së djalit të tyre. Familja 
ka mësuar se trupi i Hamdiut u gjet në 
varrezën masive në lagjen e Prishtinës/
Priština Dragodan më 22.12.2005. Mbetjet 
e tij mortore janë varrosur në varrezat e 
vendlindjes në Carrabreg të Epërm/Gornji 
Crnobreg, më 28.12.2005.
Burimet: deklarata A.D, FDH-17897; 
KMDLNJ, Buletini, num. 7, prill-qershor 1998, 
207, FDH-23816.

Murat (Selim) Dautaj
(14.04.1939, shqiptar nga Carrabregu i Epërm/
Gornji Crnobreg, komuna e Deçanit/Dečani, 
punëtor, gjashtë fëmijë)

Murati ishte i punësuar në Ujësjellësin e 
Deçanit/Dečane dhe me bashkëshorten 
Mejremen dhe katër djem jetonte në 
fshatin Carrabregu i Epërm/Gornji Crn­
obreg. Në datën 25.05.1998, Mejrema e 
ka braktisur fshatin, së bashku me djemtë, 
duke shkuar te motra e saj në fshatin Isniq/
Istinić, ndërkaq Murati ka mbetur vetëm 
në shtëpi. Pas tetë ditësh, Murati shkoi 
në Isniq/Istinić për ta vizituar familjen. 
Ditën e nesërme, më 3.06.1998, ai u nis 
për në Carrabreg të Epërm/Gornji Cr­
nobreg për të marr disa gjësende. Tha që 
do të kthehej menjëherë. Por, nga ajo ditë, 
familjarët kurrë më nuk e kishin parë të 
gjallë. Pas dy muajve, Mejrema u kthye në 
fshat. E ka gjetur shtëpinë e djegur, por nuk 
kishte asnjë gjurmë të Muratit. Zhdukja e 
tij është e regjistruar nga KNKK-ja dhe 
në regjistrin e kësaj organizate rasti i tij 
renditet me numrin BLG-801497-01.
Burimet: deklarata M.D, FDH-17889; 
KMDLNJ, Buletini, num. 7, prill-qershor 1998, 
207, FDH-23816; KNKK, Persona të zhdukur.., 
FDH-9795.

Altin (Sadri) Haskaj
(24.05.1978, shqiptar nga Irzniqi/Rzniæ, 
komuna e Deçanit/Dečani, pjesëtar i UÇK-së)

Altini ishte pjesëtar i Njësitit Special për 
Veprime të Shpejta të UÇK-së Shqiponjat e 
Zeza/Crni Orlovi. Ka rënë gjatë përleshjeve 
me forcat serbe në fshatin Voksh/Vokša më 


